
Ustoz-shogird an’anasi Sharq madaniyatida azaldan muhim o‘rin egallab kelgan. Bu 

munosabatlar nafaqat ilmiy bilimlarni uzatishda, balki axloqiy-ruhiy tarbiyada ham asosiy 

vosita bo‘lgan. Al-Xorazmiy, Forobiy, Ibn Sino, Beruniy kabi ulug‘ allomalarimiz o‘z 

shogirdlariga nafaqat fan sirlarini, balki komil inson bo‘lish mezonlarini ham o‘rgatganlar. 

Ularning asarlari orqali biz ustoz-shogird munosabatlarining chuqur ildizlarini va hozirgi 

davrda uni qanday takomillashtirish mumkinligini ko‘rib chiqamiz. 

Hozirgi davrda tajribaning ko‘rsatishicha “Ustoz-shogird” munosabatlarini yo‘lga qo‘yish 

va takomillashtirishda Sharq mutafakkirlari ta’limotidan foydalanish muhim pedagogik 

ahamiyat kasb etadi. O‘zbekiston Respublikasi Prezidenti SH.Mirziyoyev ta’kidlaganidek: 

"Agar jamiyat hayotining tanasi iqtisodiyot bo‘lsa, uning joni va ruhi ma'naviyatdir. Biz yangi 

O‘zbekistonni barpo etishga qaror qilgan ekanmiz, ikkita mustahkam ustunga tayanamiz. 

Birinchisi - bozor tamoyillariga asoslangan kuchli iqtisodiyot. Ikkinchisi ajdodlar- imizning boy 

merosi va milliy qadriyatlarga asoslan- gan kuchli ma’naviyat
8. 

Sharqning
 

ulug‘ allomalari va mutafakkirlarin ing kashfiyotlari zamonaviy ilm-fan va 

taraqqi- yot poydevori. Jamiyat taraqqiyotidagi har qanday o‘zgarishlar, yangiliklar, ayniqsa, 

insoniyat rivojiga katta turtki beradigan jarayonlar, kashfiyotlar o‘z-o‘zidan yuz bermaydi. 

Buning uchun avvalo asriy an'analar, tegishli shart-sharoit, tafakkur maktabi, madaniy-ma'naviy 

muhit mavjud bo‘lmog‘i kerak.
9

 

Sharq allomalari ilmiy maktablar asoschisi bo‘lgan. Masalan, Abu Nasr Forobiy ilmiy 

izlanishlarda ustozning o‘rni haqida alohida to‘xtalib, shogirdning vafodorligi, izchil mehnati 

va halolligini ustuvor fazilatlar sifatida ta’kidlaydi. Ibn Sino esa o‘zining "Donishnoma" asarida 

ustoz-shogird o‘rtasidagi hurmat, ishonch va mehr-muhabbat muhitini yaratish zarurligini 

yozadi. Beruniy ilmda mustaqil fikrlashni ustozning asosiy maqsadi deb bilgan, bu esa 

shogirdni ijodiy fikrlashga undaydi. Bu yondashuvlar hozirgi zamonaviy ta’lim jarayonida 

talaba va o‘qituvchi o‘rtasidagi professional hamkorlikni shakllantirishda muhim ahamiyatga 

ega. 

Bugungi ta’lim tizimida ustoz-shogird an’anasini zamonaviy shakllarda davom ettirish 

zarur. Allomalar ijodi asosida quyidagi yo‘nalishlarda takomillashtirish mumkin: 

- Shaxsiy yondashuv – har bir shogirdning qobiliyatiga mos uslub tanlash. 

- Axloqiy tarbiya – ustozning namunaviy odobi shogirdga bevosita ta’sir qiladi. 

- Ijodiy fikrlashni rag‘batlantirish – savol-javob, munozara, ilmiy izlanishlar orqali 

shogirdni mustaqil fikrlashga undash. 

So‘nggi yillarda ustoz-shogird an’anasi pedagogik va psixologik jihatdan chuqur 

o‘rganilmoqda. Zamonaviy tadqiqotlarda bu munosabatlar ijtimoiy madaniyatni 

shakllantiruvchi asosiy omil sifatida talqin qilinmoqda. Masalan, Jo‘rayev M. (2011) ta’limda 

shaxsiy yondashuvning ustuvorligini asoslab beradi, bu esa har bir shogirdga individual e’tibor 

berishni taqozo etadi
10

. 

Yaqin yillarda Forobiy, Ibn Sino va Beruniy merosining zamonaviy pedagogika bilan 

bog‘liq jihatlari keng yoritilmoqda. Islomov H. (2020) o‘z tadqiqotida Forobiyning 'Fozil 

odamlar shahri' asaridagi ta’limiy g‘oyalarni zamonaviy ta’lim standartlariga moslashtirish 

zarurligini ko‘rsatadi
11

. Ibn Sinoning bilimga bo‘lgan ehtiyojni inson kamolotining asosiy 

bosqichi sifatida talqin qilishi hozirgi ta’limda motivatsiyani kuchaytirish uchun muhim manba 

bo‘la oladi. 

Zamonaviy adabiyotlarda ustoz-shogird aloqalarini quyidagi asoslarda takomillashtirish 

taklif qilinadi: 

- Shaxsga yo‘naltirilgan ta’lim yondashuvlari; 

- Ilmiy-nazariy va amaliy mentorlik tizimini rivojlantirish; 

- Ijtimoiy-axloqiy qadriyatlarni bilim bilan uyg‘unlashtirish; 

- Ustoz shaxsining namunaviy rolini kuchaytirish. 

Xulosa qilib aytish mumkinki, sharq allomalari ijodida mujassam bo‘lgan ustoz-shogird 

an’anasi bugungi kunda ham o‘z dolzarbligini yo‘qotmagan. Ustoz nafaqat bilim beruvchi, 

balki shogird uchun hayot maktabining yetakchisi bo‘lishi kerak. Allomalar tajribasidan kelib 

chiqib, zamonaviy ta’limda ham bu munosabatlarni yangicha asosda rivojlantirish muhimdir. 

